
Ituskun isbabazbazis aidalagan dii ka galinga

Madau ca takani’as bununi miqumic tu qabasdaingazang, palagaciapis
alminanan na mama’az ca bununi’ pababazbaz, makucia aminis qalingas
bunun patataqu palaganciap. altupat pababazbazis diganin, paluluklacis
maitangusina isangis madadaingaz, utina patataqus mindikla’ mataza isangis
bununa qganitu’, amin ca idadaza’is diqanina mama’az, altupat malamazav
utina nii’ tu salu’anana mama’az. Maupas vali, buan, bintugan, hivhiv,
qudan, bicvaq, luhum ciin gaivalval, mu’aminang kini’ maqtu’
palasbununun pababazbaz palaganciap. maupas maca mingahgah ca dalag,
gudanan laningavan ca dalaq, utina luvluvan ca diganin, maiza ca nanu’
ispalaganciap nai ka malasbununa galinga.

Maca takaha’an dalaq ti” miniqumica mama’az, maupas takanastu’ a
tismumuut, kusbabai ka lugai’, kumbu’is muut ucina dalaqa kukua’, ciin
takakumbu’is damun tu kaan, kakalang, kukucun. Maca palugaqtung ucina
saduus kaviaz, gaipis na asat palasbununun aminis bunun babazbaz.maszang
amin ca lukiclukic, muutmuut, ciin alminanana maqtu’ kaununa sincucuaz.
macqal ca bunun gabas tu alminana ca mama’az mangki’ ani’as isang,

maupas lukic tupa’un tu punuk, asat bazbazan ca laqai’ cia, amin ca maduq

asat bazbazun amin ca na iskucia, mu’amin maqtu’ palaganciapan utina
pababazbaz ca sincucuazis bunu n, dagat mu’amin ca miqumic ha’an
aidalagan di1 ka mama’az malasbunun patataqu, maca qalingas bununi’
nanu’ ituskunis miniqumic haan gaidalagan dii tu cukau’una ispalaganciap
tu galinga.

Maca madadaingaz qabas ca pababazbazis alminanana mama’az
mangki’ a. nii’ tu maqtu’ minqalmang bazbaz, maiza ca nanu’
ispalaganciapa galinga nai. maca madadaingazis bunun gabas ca
pababazbazis mama’az haan aidalaqan ti’, tutuza’ asa tu pakazavis qalinga,
pakasaugbungis qalinga, palatuza’is qalinga amin. dagat madia’ amin ca
tupa’un tu kisamus ngulusi’ maca makucias qalingas bunun pababazbaz. Na
maganciapin ata tu maca qalinga nita’ a bunun, nanu’ sincaivis diganin na

Ispalaganciapis alminanana miniqumic haan aidalagan dii.

